
Падаражэла гарэлка, цы-
гарэты, лекі, кансультацыі спе-
цыялістаў у прыватных меды-
цынскіх цэнтрах.

Стаў значна даражэйшы 
кошт праезду ў грамадскім і 
прыгарадным транспарце.

З гэтага месяца пачнём 
больш плаціць за жыллёва-ка-
мунальныя паслугі.

У найбліжэйшы час чакаец-
ца чарговае — дзявятае — па-
даражанне бензіну.

Значна падаражэла мабіль-
ная сувязь.

Як не звар’яцець ад такіх 
цэн?

МУЖЧЫНСКІ ПОГЛЯД
АЛЯКСАНДр САСНОЎ: 

“Плюнуў і сышоў!”
Былы міністр працы Аляк-

сандр Сасноў у краму ходзіць 
амаль кожны дзень. І кажа, 
што, як і ў большасці людзей, 
цэннікі выклікаюць у яго толь-
кі негатыўныя эмоцыі.

— Я тут нядаўна падлічыў і 
зразумеў, што ўсёй маёй пенсіі 
хапае толькі на аплату кватэры 

і прадукты, — кажа Аляксандр 
Віктаравіч. — Ну, яшчэ на пару 
шкарпэтак у месяц. І ўсё! І гэта 
пры тым, што прадукты ў дом 
купляю не толькі я, але і жонка. 
Значыць, на адну пенсію сёння 
пражыць немагчыма!

— Як вам здаецца, на-
колькі абгрунтавана расту-
ць цэны?

— Цэны — гэта паказчык 
здароўя эканомікі. Калі яны 
растуць не істотна, гэта можа 
гаварыць аб тым, што ў экано-
міцы ўздым. Але меркаваць 
толькі па коштах аб сітуацыі 
ў нашай краіне нельга. У нас 
эканоміка кіруецца ўручную. 

Таму сітуацыя ў нашай краіне 
і выглядае так кепска... А калі 
кожны дзень з'яўляюцца па-
ведамленні аб тым, што пада-
ражэла і тое, і гэта, разумееш, 
што насоўваецца калапс.

— І чым, па вашым ад-
чуванні, гэта ўсё скончыц-
ца? Вядомы сацыёлаг Алег 
Манаеў кажа, што ў людзей 
наступае негатыўная адап-
тацыя. Людзі прызвычай-
ваюцца да коштаў, адмаў-
ляюцца ад звыклага ладу 
жыцця, але... маўчаць...

“Я лічу, колькі памперсаў 
можна купіць на долар 
у літве і ў нас. і там усё 
роўна атрымліваецца 

больш выгадна!”
— Я думаю, што трываюць 

да пары да часу. Негатыўная 
адаптацыя была і ў 90-я гады, а 
потым сітуацыя выбухнула. Па-
куль у людзей ёсць яшчэ нейкі 
падскурны тлушч, ёсць нейкія 
запасы, якія можна траціць. 

Як змагаюцца
ў  нас  
з  каруПцыЯй

сТар. 4–5

З 1 лістапада падвышаюц-
ца стаўкі акцызаў на алкаголь, 
тытунь і дызельнае паліва. Як 
зазначылі ў Міністэрстве фі-
нансаў, рост ставак акцызаў 
на саракаградусны алкаголь 
і піва складзе 33,3%. Стаўкі 
на тытунёвыя вырабы — у 
сярэднім на 10%. 

Найбольш дзяржава за-
рабляе пры пакупцы намі 
гарэлкі. 

Як даведалася Еўрарадыё, 
адпускная цана самай таннай 
гарэлкі брэсцкага разліву — 
10 800 рублёў, з якіх акцыз 
складае 6 тысяч рублёў. З пад-
вышэннем ставак акцызаў на 
алкаголь на 33,3%, паведамілі 
на заводзе “Белалка”, кошт 
гарэлкі падвысіцца ў сярэд-
нім да 13 200 рублёў. Дзяржа-
ва атрымае 8 тысяч рублёў.

Прыхільнікі піва з новымі 
акцызамі будуць сплачваць 
дзяржаве 1040 рублёў з бут-
элькі піва «Лідскага» за 4.600. 

З кожнай тысячы выпа-
леных цыгарэт гродзенскай 
тытунёвай фабрыкі “Нёман” 
з 1 лістапада курыльшчыкі 
будуць аддаваць у бюджэт 
каля 1130 рублёў. Аднак, як 
даведалася Еўрарадыё, з 
новымі акцызамі на тытунь 
цэны на цыгарэты гродзенс-
кай фабрыкі “Нёман” не вы-
растуць.

 “У нас кошт пачкі цыгарэт 
вагаецца ад 1,5 да 4000 руб-
лёў, — расказалі спецыялісты 
фабрыкі. — Акцыз вырасце 
на 34 рублі і складзе 1130 
рублёў. На коштах гэта не 
адаб'ецца”.

Такім чынам, кожная набы-
тая бутэлька піва, гарэлкі, віна 
або куплены пачак цыгарэт 
прынясуць дзяржаве с 1 ліста-
пада “лішнія” 3000 тысяч руб-
лёў да тых 8000, якія дзяржа-
ва бярэ зараз.

 НАвІНА

ПадТрымка
маці-

“адзіночак”
сТар. 6 

Заканчэнне  на  стар. 3

каб аформіць падпіску “тут і цяпер”, трэба адправіць смс са сваім адрасам 
на нумар 8 10 370 672 829 35 

Еўрарадыё даведалася, 
колькі беларусы пакла-
дуць у кішэню дзяржаве, 
купляючы гарэлку, піва і 
тытунь.

55% –  
дзяржАве

шокавыя цэны

Смех смехам, а з многіх сямейных бюджэтаў мяса выдаляецца

Пайшоў у краму, 
здавалася б, за самым 
неабходным — аддаў 
мінімум 200-300 тысяч!

“Цяперашнія кошты на новыя рэчы даволі высокія, і далёка 
не кожная вясковая сям’я можа дазволіць сабе абнаўляць мэб-
лю ці гардэроб, а ў камісійныя крамы нярэдка здаюць добрыя 
рэчы, якія могуць яшчэ каму-небудзь прынесці карысць. Цэны на 
камісійныя тавары самыя даступныя”, — адзначае намеснік 
начальніка ўпраўлення гандлю Белкаапсаюза Раіса Трусава.

Таму, як паведамляе belta.by, прынята рашэнне адкрыць у 
кожным раённым цэнтры аддзел або краму па прыёме ад на-
сельніцтва быўшых ва ўжытку і прыдатных да выкарыстання 
адзення і абутку, дробнай бытавой тэхнікі, мэблі, галантарэй-
ных вырабаў.

Да 10 лістапада ў сельскай мясцовасці будзе дадаткова ад-
крыта 42 крамы і аддзелы камісійнага гандлю.

 ТЭНДЭНЦЫІ ЧАСУ

СЯрГЕй ЧАЛЫ, ЭКАНАМІСТ: 

“Важна не блыТаць сЯрэдні заробак і 
медыЯнны”.

— Сярэдні заробак, які публікуе Белстат, — 
гэта ўсяго толькі просты вынік дзялення фонду 
заработнай платы на спісачны склад работнікаў. 
Гэта, так бы мовіць, сярэдняя тэмпература па па-
лаце, статыстычны паказчык, які яны лічаць шмат 
гадоў запар. Але, па меры таго, як гэтае рассла-
енне ўзмацняецца (прапарцыянальна боль-
шая колькасць людзей маюць даходы, 
меншыя за сярэдні ўзровень, і пра-
парцыянальна меншая колькасць 
людзей маюць даходы, вышэйшыя 
за сярэдні), так званы сярэдні за-
робак аказваецца скажоным. Ян 
аказваецца большым за меды-
янную зарплату — зарплату, 
менш за якую атрымлівае 
палова людзей і вышэй за 
якую палова людзей. 

Напрыклад, у прыга-
радзе, дзе жыве мільяр-
дэр Біл Гейтс, сярэдні ўз-
ровень даходаў будзе вельмі 
высокі, але гэта не значыць, 
што ён раўнамерна размерка-
ваны паміж усімі жыхарамі. Сярэд-
ні даход будзе значна меншы. І па 
меры ўзмацнення расслаення адлегласць паміж сярэднім 
заробкам і медыянным павялічваецца. І калі пачынаеш 
пытацца ў людзей аб тым, ці атрымлівае хоць хто сярэдні 
заробак, то аказваецца, што такіх людзей менш за палову. 
І мінулагоднія 500 долараў “утвараліся” за кошт няроўнас-
ці. Рэзка раслі даходы высокааплачвальных катэгорый ра-
ботнікаў — дырэктараў прадпрыемстваў ды іншых. І пэўны 
час Белстат нават намагаўся ацаніць, дзе гэтая медыяна 
праходзіць. Аказвалася, што калі сярэдні заробак складаў 
паўтара мільёна, што 60 працэнтаў працуючых атрымлівалі 
менш за мільён. Псіхалагічна сярэднім з’яўляецца медыян-
ны заробак, калі чалавек адчувае сябе ў сярэдзіне выбар-
кі. У шмат якіх краінах гэты заробак і лічыцца сярэднім. 
Вылічыць яго можна толькі метадам апытання ці нейкімі 
больш тонкімі метадамі.

вОЛьГА МІрОНЧЫК, НАСТАЎНІЦА (вІЛЕйКА): 

“гэТаЯ лічба не мае нічога агульнага з 
рэальным жыццём”.

— Сярэдні заробак — гэта лічба, якая нічо-
га не адлюстроўвае, бо складаецца яна як з 
заробкаў якой-небудзь прыбіральшчыцы, 
так і якога-небудзь чыноўніка — людзей, 
заробкі якіх кардынальна адрозніваюцца. 

Таму гэты паказчык сярэдняга заробку не ад-
павядае нават сярэдняму ўзроўню жыцця. Ён 

таксама не ўлічвае людзей, якія не працую-
ць, стаяць на біржы працы, атрымліваюць 

нейкія дапамогі. У выніку гэтая лічба ні-
чога не адлюстроўвае. Навошта яны 

яе ўвогуле выводзяць? Незразумела. 
Хіба толькі для таго, каб людзей паз-
лаваць? 

ПёТр вОЎК, ПрАДПрЫМАЛьНІК 
(вІЦЕБСК): 

“можа, Такі заробак і ёсць, 
але…”.
— Зразумела, што я атрымліваю 

больш за мінскія “сярэднія” тры мільё-
ны, але мае бацькі — бібліятэкар і дробны 

чыноўнік — атрымліваюць разам недзе 4,5 
мільёна. Ды тут справа не ў сярэднім заробку, па 
вялікім рахунку: значна пабольшылася колькас-

ць людзей, якім зараз не да каўбасы, нават варанай. Людзі зноў 
сталі купляць па 150 грам сыру ці вяндліны. І гэта, на мой погляд, 
толькі кветачкі…

АЛЕСь ПУшКІН, МАСТАК (БОБр, КрУПСКІ рАёН): 

“Тры мільёны ўрачу –  
гэТа абсалюТна нармальна”. 

— Веру. Сапраўды, лічба большая за два мільёны не такая 
ўжо і адарваная ад жыцця, бо, па звестках, заробкі старшынь 
раённых адміністрацый складаюць больш за чатыры мільёны. 
Начальнікі сельсаветаў, па чутках, атрымліваюць па тры мільё-
ны, электрыкі на ферме — мільён трыста, даяркі — каля двух 
мільёнаў. У нашай вайсковай часці, напрыклад, розныя вольна-
наёмныя рабочыя атрымліваюць мільён семсот. Урачы — тры 
мільёны, таму што доктар вельмі важны ў нас чалавек. Яму дад-
зены машына (“казёл”), шафёр, дзяржаўны бензін і зарплата ў 
тры мільёны. І ён па першым выкліку прыязджае. Гэта адна з тых 
прафесій, што ў нас высока аплачваюцца, і гэта вельмі правіль-
на. Мая жонка, настаўніца, атрымлівае паўтара мільёна. Я, мас-
так, зарабляю тры, калі займаюся рэстаўрацыйнымі працамі ў 
царкве ці касцёле.

АЛЯКСАНДр БУрЛАКОЎ, рАБОЧЫ (ГОМЕЛь): 

“цЯрПеннЯ сТаноВіцца ўсё менш”.
— Усё правільна: каля двух мільёнаў рабацягі атрымліваюць. 

Але ж, наколькі я памятаю, гаворка перад выбарамі ішла пра 500 
баксаў, а не пра два мільёны “зайцоў”. Нашы святыя лічбы вымя-
раюцца чамусьці выключна ў ненавісных доларах, якія, па сло-
вах абяцальшчыка, неўзабаве абрынуцца, абясцэняцца і згнію-
ць. Зараз да Новага года абяцаў сітуацыю разруліць. Чакаць 
засталося нядоўга, вось толькі цярпення становіцца ўсё менш. 

Мінск традыцыйна лідзіруе па ўзроўні намінальнай 
налічанай сярэдняй заработнай платы — гэты паказчык у 
сталіцы набліжаецца да 3-мільённай мяжы. Як паведамілі 
карэспандэнту БелТА ў Нацыянальным статыстычным 
камітэце, сярэдні заробак у Мінску ў верасні быў роўны 
Br2849,6 тысячы (у жніўні ён складаў Br2552,7 тысячы).

На другой пазіцыі вераснёўскага зарплатнага рэйтын-
гу — Мінская вобласць, дзе сярэдняя заработная плата 
склала Вr2276,2 тыс. У Гомельскай вобласці сярэдні заро-
бак быў роўны Br2167,3 тыс., у Гродзенскай — Br2079,6 
тыс., Магілёўскай — Br2070,1 тыс., Віцебскай — Br2053,2 
тыс. На ніжняй пазіцыі па-ранейшаму размяшчаецца 
Брэсцкая вобласць — адзіны рэгіён краіны, дзе сярэдні 
заробак у верасні так і не перасягнуў 2-мільённую мяжу 
(Br1982,8 тыс.).

 АФІЦЫйНА

вы верыце ў АФіцыЙны сярэдні 
зАробАк?

З  сярэднім заробкам у 500$ разві-
таліся назаўсёды?

А далей што будзе? Перс-
пектыў жа не відаць. А калі не 
бачна выйсця, значыць, рана 
ці позна справа скончыцца са-
цыяльным выбухам.

— А чаму вы кажаце, 
што няма перспектыў? Чы-
ноўнікі амаль кожны дзень 
пераконваюць, што яны 
кантралююць сітуацыю. Ці 
вы ім зусім не верыце?

— З тых, хто цяпер ля ўла-
ды, — нікому. Там засталіся 
людзі, якія разумеюць абсур-
днасць сітуацыі, але ім проста 
няма куды падацца, а жыць 
жа трэба! Вось яны і сядзяць 
моўчкі, хоць самі негатыўна 
ставяцца да таго, што адбыва-
ецца. А што тычыцца верхняга 
эшалона, то ён сябе забяспе-
чыў у дастатковай ступені. І 
таму чыноўнікаў сітуацыя з 
коштамі не прыгнятае ніколь-
кі. Яны не стамляюцца паў-
тараць, што ў краіне крызісу 
няма...

— Аднак вы не выключа-
еце, што цярпенне ў людзей 
вось-вось скончыцца?

— Я не бачу крыніц, за 
кошт якіх улада зможа закры-
ць праломы. Эканомікі такога 
тыпу, як наша, без знешняга 
падсілкоўвання выжыць не 
здольныя.

— Але мы спадзяёмся на 
крэдыты. На тое, што вы-
гадна “прададзім” палітвяз-
няў...

— Гэта ўсё часовыя затыч-
кі. І крэдыты ўсё роўна потым 
трэба будзе аддаваць. Мы 17 
гадоў спадзяваліся на тое, што 
нас будзе ўтрымліваць Расія. 
Некаторы час так і было. Але 
цяпер здарыліся праблемы. І 
валютны рынак абрынулі не 
звонку, як кажа Лукашэнка. 
Валютны рынак паваліўся, 
таму што жылі не па сродках. 
17 гадоў таму беларускі на-
род абраў шлях халяўшчыкаў 
і лайдакоў. А зараз усё гэта 
трэба расхлёбваць. На жаль, 
у тым ліку і тым, хто выбіраў 
іншы шлях развіцця.

— Ведаю, што многія 
беларусы ездзяць затавар-
вацца ў Вільню. Але цяпер і 
там літ падрос...

— Прыкладна раз на тры 
месяцы я таксама бываю ў Лі-
тве. Прывожу адтуль, як праві-
ла, некалькі бутэлек літоўскай 
гарэлкі і памперсы для ўнучкі. 
Я лічу, колькі памперсаў мож-
на купіць на долар у Літве і ў 

нас. І там усё роўна атрымліва-
ецца больш выгадна!

— Так, а нашы крамы вы-
клікаюць дэпрэсію

— І не толькі крамы. Я сён-
ня зайшоў на Камароўку: там з 
левага боку прадаюць малад-
зечанскі хлеб, вельмі смачны. 
Гляджу — увесь кут забіты 
людзьмі, чарга пад дзвесце 
чалавек! Як пасля вайны, калі 
хлеб быў па картках. Я плюнуў 
і сышоў...

ЖАНОЧЫ ПОГЛЯД
АЛЕНА ЯСьКОвА: 

“Я жахнуласЯ, калі на-
Ведала рыбны кірмаш”

— Цэны проста шакіруюць, 
— кажа кіраўнік юрыдычнай 
службы Беларускага кангрэса 
дэмакратычных прафсаюзаў. 

— І калі глядзіш на тыя ж кал-
готкі, якія яшчэ зусім нядаўна 
каштавалі 15 тысяч, а цяпер 
30-45, то становіцца блага. І 
гэта нашы, беларускія, пра іта-
льянскія ўжо нават і не кажу... 
Вядома, гэта кашмар!

А што казаць людзям, якія 
зусім капейкі атрымліваюць? 
Вось да мяне літаральна ня-
даўна звярнуўся малады спе-
цыяліст са сферы культуры. 
Ён працуе на паўтары стаўкі і 
атрымлівае 900 000! Амаль усе 
грошы ідуць на здымную ква-
тэру. Паколькі працуе ў доме 
культуры, то выхадных няма, 
на падпрацоўку часу таксама 
няма. І я здзіўляюся, што на-
род маўчыць...

— А чаму маўчаць праф-
саюзы?

— Незалежныя прафсаюзы 

не маўчаць. Мы і звароты ва 
ўрад рабілі не раз, і пратэста-
валі. Але ў незалежных праф-
саюзах, у параўнанні з афіцый-
нымі, не так шмат народу.

— На ваш погляд, ці гато-
выя людзі выйсці на вуліцу 
з маршам пустых рондаляў?

— Не думаю. На буйных 
прадпрыемствах рэспублі-
канскага значэння ўзровень 
зарплаты імкнуцца падтрым-
ліваць і кампенсаваць амаль 
усё тое, што было страчана 
— праз прэміяльныя і гэтак 
далей. Гэта робіцца, каб не да-
пусціць іскры пратэсту.

“і калі глядзіш на тыя ж 
калготкі, якія яшчэ зусім 

нядаўна каштавалі 15 
тысяч, а цяпер 30-45, то 

становіцца блага”.
— Так, і восеньскія кірма-

шы для народа ладзяць…
— Я жахнулася, калі на-

ведала рыбны кірмаш каля 
Палаца спорту. Да кожнай з 
дзясятка машын, якія прывез-
лі карпаў, таўсталобікаў і бе-
лых амураў, стаяла чарга па 
сто чалавек змрочных асоб! І 
гэтая рыба ўсяго на пару ты-
сяч таннейшая, чым у крамах. 
Я такіх чэргаў жудасных ужо 
даўно не бачыла. Прабіцца да 
гэтых прылаўкаў было амаль 
немагчыма!

І яшчэ дэталь: побач з гэты-
мі рыбнымі машынамі дзяжу-
рыў аўтазак...

Цяпер шмат такіх выпадкаў, 
калі адмаўляцца ад навучання 
родных дзяцей, таму што не ў 
стане плаціць....

Калі гэта скончыцца? Гэта 
гучыць рэфрэнам з вуснаў 
амаль кожнага!

Я вось нядаўна была на 
Міжнароднай прафсаюзнай 
школе, куды прыехалі жан-
чыны не толькі з Еўропы, але 
і з краін СНД. І ўсё пыталіся: а 
праўда, што ў вас у Беларусі 
ўсё так дрэнна? І мне калега з 
Казахстана кажа: “У нас, вядо-
ма, таксама цяжка, таму што 
мінімальная пенсія 200 дола-
раў”. 

А многія нашы пенсіянеры 
былі б шчаслівыя мець такую 
пенсію!..

МАрЫНА МІТ

шокавыя цэныЗаканчэнне. 
Пачатак  на  стар. 1

хоць нешТа Пакуль не даражэе 
У Міністэрстве сельскай гаспадаркі і харчавання заяўляюць 

пра намер захоўваць цану на хлеб на цяперашнім узроўні.
«Мы імкнемся максімальна знізіць сабекошт хлеба. Па са-

цыяльнай групе рэнтабельнасць продажу складае 0,5%, а ча-
сам яна і адмоўная, а ў цэлым па галіне — 5%», — паведаміў 
намеснік міністра Васіль Седзін.

Ён адзначыў, што сёлета «мы вымушаны былі рэзка павя-
лічыць цэны». 

«У апошнія гады цэны практычна не падымалі, але сёлета 
на працэнтаў трыццаць паднялі», — сказаў Седзін.

Пры гэтым ён адзначыў, што прымяненне новых тэхналогій 
і зніжэнне энергазатрат дазваляе забяспечыць якасную вы-
творчасць хлеба. «Калі б гэтага не зрабілі, то стаялі б перад ды-
лемай павялічыць цану ў тры-чатыры разы», — падкрэсліў ён.

Намеснік міністра лічыць немэтазгодным праводзіць цяпер 
прыватызацыю хлебазаводаў. «У перспектыве гэта магчыма. 
Але на сёння ў нас створана дакладная і нармальная струк-
тура. Мы змаглі рэканструяваць, тэхналагічна пераўзброіць 
прадпрыемствы», — сказаў Седзін.

БЕЛАПАН

 ТЭНДЭНЦЫІ ЧАСУ

Хлеб, бадай, адзіны пра-
дукт, які прадаецца па ста-
рых коштах

Пракаці нас, кіроўца,  
на “лексусе”

Нядаўна калегі з “Еўра-
радыё” выявілі на ўскрайку 
Мінска, ва Уруччы, няблага 
замаскіраваную стаянку, дзе 
спецыялісты з Кіраўніцтва 
справамі прэзідэнта прадаю-
ць канфіскаваныя аўто. Частка 
(збольшага сапраўднае ламач-
ча) – для ўсіх жадаючых, а дру-
гая – шыкоўныя “аўдзі”, “БМВ 
Х5”, “вольва”, асобна агарод-
жаная жалезным парканам і 
абароненая абвесткай “Транс-
партныя сродкі для далейша-
га прапанавання, у адпавед-
насці з заяўкамі дзяржаўных 
органаў і дзяржаўных аргані-
зацый”. Асобная пікантная 
дэталь: машыны “не для ўсіх” 
хоць і ацэньваюцца эксперта-
мі ў еўра (потым цана пераліч-
ваецца ў беларускія рублі па 
бягучым курсе Нацбанку), у 
выніку чамусьці ўсё адно каш-
туюць амаль удвая менш, чым 
гэтыя ж мадэлі на аўтарынках. 
Адразу ўзнікае мноства наіў-

ных пытанняў. Скажам, адкуль 
у якога-небудзь упраўлення 
культуры N-кага раёна краіны 
грошы на аўтамабіль за 20 ты-
сяч еўра (а па рынкавым кош-
це – за ўсе 40)? І навошта чы-
ноўнікам увогуле такія дарагія 
службовыя машыны, калі ім 
афіцыйна ўказана нават бен-
зін эканоміць?..

“справа, насамрэч, у 
трывалым, ментальна 

замацаваным стаўленні 
да дзяржаўнай пасады 

як да гарантаванай 
кармушкі – і сабе, і 
дзецям, і сваякам”.

Як прыгадвае колішні стар-
шыня Вярхоўнага Савета Бела-
русі Мечыслаў Грыб, у ягоную 
бытнасць спікерам аўтама-
більнае пытанне было значна 
больш празрыстым: “Ва ўлас-
насці сакратарыята Вярхоўна-

га Савета знаходзіўся гараж 
на вуліцы Пуліхава прыкладна 
на 80 аўтамабіляў, у тым ліку 
былі, здаецца, 2 аўтобусы і 2 
грузавыя машыны. Легкавыя 
аўто – у асноўным гэта былі 
“Волгі”, ГАЗ-24 – замацоўвалі-
ся за старшынямі камісій, а за 
старшынёй Вярхоўнага Саве-
та – адзіны на ўвесь парк “мер-
седэс 300”. Мне ён дастаўся ў 
спадчыну ад Станіслава Шуш-
кевіча, але пасля выбрання 
прэзідэнта ў 1994 годзе ўвесь 
парк забрало сабе Кіраўніцтва 
справамі прэзідэнта, і з таго 
часу толькі там вырашаюць, 
каму якія машыны выдзяля-
ць… Сёння часам бачыш такія 
крутыя машыны, што ого-го! 
Калі б гэта ўсё набывалася 
законным шляхам, асабіста я 
толькі радаваўся б – значыць, 
у народа палепшыўся дабра-
быт, сталі лепей жыць. Але ж 
калі параўноўваеш афіцый-
ную зарплату тых ці іншых чы-
ноўнікаў і кошт іх аўтамабіляў 
або катэджаў пад Мінскам, то 
паўстае шэраг пытанняў, на 
якія, напрыклад, я не ў стане 
адказаць”.

Самому экс-спікеру Вярхоў-
нага Савета, дарэчы, заўзята-
му аўтааматару, сёння цалкам 
хапае 20-гадовай “Міцубісі”.

даюць, бо бЯруць.  
ці наадВароТ?

Калі б справа была толькі 
ў адвечным вымярэнні “пан-
тоў” – у каго наймаладзейшае 
службовае аўто ці найноўшая 
офісная тэхніка, якая часця-

ком нават не падключана да 
сілкавання, то гэта было б 
палова бяды. Справа, наса-
мрэч, у трывалым, ментальна 
замацаваным стаўленні да 
дзяржаўнай пасады як да га-
рантаванай кармушкі – і сабе, 
і дзецям, і сваякам. Дастаткова 
толькі бегла прагледзець кры-
мінальную статыстыку, каб 
пераканацца: на ўсіх вышы-
нях і ўзроўнях бяруць хабар. 
Кіраўнікі прадпрыемстваў, 
выкладчыкі ВНУ, прадстаўнікі 
ўсялякіх камітэтаў і службаў, у 
тым ліку рэвізійных… І лічбы 
цалкам афіцыйна агучваюць – 
не зразумееш адразу, хабарні-
каў папярэджваюць ці хабара-
даўцаў з тарыфамі знаёмяць. 
Так, у кастрычніку бягучага 
года выконваючы абавязкі 
кіраўніка ўпраўлення па бара-
цьбе з карупцыяй і арганіза-
ванай злачыннасцю Генераль-
най пракуратуры Ігар Грэйба 
агучыў сярэдні памер хабару 
ў Беларусі: 200–300 долараў 
ЗША. Хоць быў зафіксаваны і 
выпадак атрымання хабару ў 
паўмільёна (!) долараў! 

Прадстаўнікі беларускай 
пракуратуры не без гонару ад-
значаюць, што “прафілактычны 
складнік барацьбы з карупцыяй 
дае свой плён: за 9 месяцаў бя-
гучага года колькасць выяўле-
ных карупцыйных злачынстваў 
у параўнанні з аналагічным пе-
рыядам 2010 года зменшыўся 
на 5,7%”. Праўда, у канкрэтных 
лічбах гэтая статыстыка выгля-
дае не вельмі аптымістычна: са 
студзеня па верасень 2010 года 
праваахоўнікі зарэгістравалі 

ДЛЯ ДАвЕДКІ:
• сярэдні памер хабару ў Расіі, паводле звестак МУС РФ на 

пачатак восені 2011 года – ад 200 да 300 тысяч расійскіх рублёў 
(70–100 тысяч долараў). Па Маскве, як падлічыў Нацыянальны 
антыкарупцыйны камітэт, сярэдняя лічба хабару дасягнула 
3 мільёнаў долараў.

• МУС Украіны на пачатку 2011 года вызначыў сярэднюю 
суму хабару – 177 тысяч грывен, або больш за 22 тысячы до-
лараў. (Зафіксаваны выпадак найбуйнейшага вымагальніцтва 
– 8 мільёнаў грывен, або 100 тысяч долараў).

• У Кітаі за карупцыю з 2000 года расстраляна больш за 
10 тысяч чыноўнікаў

• У Савецкім Саюзе за хабар, у залежнасці ад яго памеру і 
абставінаў, прадугледжвалася 8–15 гадоў пазбаўлення волі 
або нават смяротнае пакаранне.

• У Беларусі адной з мераў прафілактыкі хабарніцтва сталі 
так званыя “антыкарупцыйныя экскурсіі” ў СІЗА – з 2010 года іх 
наведнікамі былі прадстаўнікі міністэрстваў  і ведамстваў пра-
мысловасці, па падатках і зборах, сельскай гаспадаркі, архітэк-
туры і будаўніцтва, аховы здароўя.

 ДА вЕДАМА

бАрАцьбА з кАруПцыяЙ 
Альбо з ветрАкАмі?
Тое, што слугі народныя зазвычай жывуць значна 
лепш за гаспадароў, факт даўно вядомы шырокай 
грамадскасці. а вось наколькі менавіта лепш – у 
лічбавым ці рэчыўным выражэнні, – робіцца вядома 
толькі падчас гучных “карупцыйных” крымінальных 
спраў альбо ў выніку рызыкоўных журналісцкіх рас-
следаванняў.

Гэта той выпадак, калі маўчанне – рэальнае золата



5www.svabodaby.net 3.11.11-9.11.11 г.
Соцыум

Гэты тэлекаментатар до-
сыць рэгулярна робіць скан-
дальныя заявы, прычым 
не толькі на спартыўныя 
тэмы. Да прыкладу, 
колькі часу таму Уткін 
заявіў, што ўкраінс-
кай і беларускай моў 
не існуе. А яго чарго-
вы выпад хоць і быў 
скіраваны адмысло-
ва супраць галоўнага 
трэнера БАТЭ Віктара 
Ганчарэнкі, але пакрыўд-
зіў шмат каго з беларусаў. 
Падставай для яго была 
дрэнная гульня барысаўчан 
супраць лепшага клубу свету 
— “Барселоны”. За гэта Уткін 
падчас эфіру на радыёстанцыі 
“Эхо Москвы” “ўзнагародзіў” 
Ганчарэнку эпітэтам “карто-
фельная твоя душа”, пажа-
даў настаўніку БАТЭ гарэць 
у пекле пры жыцці, потым 
працягнуў “бульбяную” тэму 
ў дачыненні да беларускага 
чэмпіянату і далей у гэткім жа 
хамскім стылі.

Словы каментатара вы-
клікалі абурэнне не толькі ў 
нашай краіне. Нават расійскія 
заўзятары адзначылі неадэк-
ватнасць журналіста. З адна-
го боку, на канале “НТВ плюс” 
Уткін змагаецца з праявамі 
шавінізму (напрыклад, шмат 
увагі было ўдзелена эпізо-
ду, калі ў бразільца Раберта 
Карласа, які цяпер гуляе за 
“Анжы” з Махачкалы, падчас 
аднаго з матчаў чэмпіянату 
кінулі банан), з другога — сам 
практыкуе аналагічныя рэчы ў 
дачыненні да беларусаў.

Паскудства Уткіна мела не-
пазбежную зваротную рэак-
цыю з Беларусі, і далёка не ўсе 
выразы ў яго адрас утрымлі-
валі выключна парламенцкую 
лексіку. Афіцыйны сайт БАТЭ 
адрэагаваў саркастычнай 
заявай. А рэдакцыя інтэрнэт-
газеты “Салідарнасць”, па-
бачыўшы, што Уткін хваліць 
крамбамбулю (хоць нешта 
беларускае яму падабаецца!), 
даслала каментатару бутэльку 

гэтага напітку з пажаданнем 
“похмелиться и перестать не-
сти чушь”.

Карэспандэнт “Тут і цяпер” 
даведаўся пра лёс гэтага “прэ-
зенту”. “Крамбамбуля Сярдзі-
тая” была прывезена ў Маскву, 
пасля чаго кур’ер праз эсэ-
мэску запытаўся ў Уткіна, на 
які адрас яе даставіць. Аднак 
каментатар раптам выявіўся 
100%-ым непітушчым: “Я не 
пью, спасибо! Отошлите в ка-
кой-нибудь детский дом”.

Ва усёй гэтай гісторыі ёсць 
і прыемны бок. Згуртаванасць 
беларускіх інтэрнэт-карыс-
тальнікаў уразіла нават Уткіна. 
Спачатку ён згодна іміджу ра-
біў выгляд, што яму ўсё “да ліх-
тара”, ледзь паспяваючы вы-
даляць непрыемныя допісы са 
сваёй канферэнцыі на сайце 
sports.ru. Потым пачаў тлума-
чыць, што не хацеў зняважыць 
беларускі народ. Праз нейкі 
час Уткін выбачыўся за выраз 
“гореть в аду” і прызнаў, што 
яго “панесла”. 

Кожны мусіць адказваць за 
свае справы, а не знаходзіць 
яшчэ горшага за сябе. 

Праўда, шалёная інфляцыя 
выклікае ў беларусаў менш 
вострую рэакцыю, чым дур-
ная заява нейкага балбатуна.

...А найлепшы адказ Уткіну 
далі гульцы БАТЭ, якія на роў-
ных змагаліся з італьянскім су-
перклубам.

вАЛЯНЦІН СЫЧ

2280 карупцыйных злачынс-
тваў, сёлета за гэты ж перыяд – 
2151. Найбольш “вызначыліся” 
ў гэтым сэнсе, склаўшы топ-5 
самых карумпаваных сфер у 
Беларусі:

– прамысловасць;
– дзяржаўнае кіраўніцтва;
– гандаль;
– будаўніцтва;
– сістэма аховы здароўя. 
Зразумела, гаворка ідзе 

не пра самі сферы, а пра чы-
ноўнікаў з іх. Пры тым, як 
адзначаюць некаторыя за-
межныя назіральнікі, эфектыў-
насць барацьбы з карупцыяй 
адзначаецца толькі на сярэд-
нім узроўні – умоўна, па суме 
ўсё тыя ж 200–300 долараў. 
Калі ж справа тычыцца лічбаў 
значна большых (ад 5000 “зя-
лёных”) або зусім дробных (да 
50 долараў), то можна сказаць, 
што карупцыйная сітуацыя ў 
Беларусі істотна не змянілася.

“лукашэнка, помніцца, 
з трыбуны размахваў 
папкамі, у якіх нібыта 
змяшчаліся даныя на 

канкрэтных чыноўнікаў, 
якіх абяцаў пасадзіць, на 
чым і выехаў. а ў выніку 

што?”

У якасці адной з мер па-
вышэння эфектыўнасці ба-
рацьбы з карупцыяй Генп-
ракуратура прапаноўвае 
дыферэнцыраваць адказнас-
ць у залежнасці ад памераў ха-
бару. Гэтая ідэя зафіксавана ў 
праекце праграмы па бараць-
бе з карупцыяй на 2010–2012 
гады, якая была перададзена ў 
Адміністрацыю прэзідэнта.

Але адстаўны генерал-
лейтэнант міліцыі Мечыслаў 
Грыб, які мае 36-гадовы служ-

бовы стаж, не лічыць такі па-
дыход эфектыўным: “І ў наш 
час было многа размоў аб 
тым, што ўлада карумпаваная, 
асабліва выканаўчая ўлада, 
Савет Міністраў, таму была 
створана спецыяльная камісія 
па барацьбе з карупцыяй, 
узначаленая Аляксандрам 
Лукашэнкам. Ён, помніцца, з 
трыбуны размахваў папкамі, 
у якіх нібыта змяшчаліся да-
ныя на канкрэтных чыноўні-
каў, якіх абяцаў пасадзіць, на 
чым і выехаў. А ў выніку што? 
Папку тую больш ніхто не ба-
чыў, спраў ніякіх заведзена не 
было… Барацьба з карупцыяй 
вялася заўсёды, і, на маю дум-
ку, будзе яна доўжыцца бес-
паспяхова да таго часу, пакуль 
будзе ісці закрытым чынам, 
без шырокага асвятлення, 
пакуль выканаўчая ўлада на 
ўсіх узроўнях не будзе трыма-
ць справаздачу перад сваім 
народам. Яшчэ хабарніцтва 
зменшыцца, калі выканаўчая 
ўлада атрымае менш дазволь-
ных функцый, бо занадта шмат 
чыноўнікі могуць дазволіць 
або забараніць – вось вам і 
глеба для злоўжыванняў, ха-
бару і іншых злачынстваў. Ну а 
трэцяе – гэта няўхільнасць па-
карання, магчыма, не настоль-
кі жорсткага, як у некаторых 
краінах Усходу (да смяротнага 
пакарання), але абавязковага 
без тэрміну даўніны. Калі кож-
ны хабарнік будзе ведаць, што 
яго знойдуць і прыцягнуць 
да адказнасці, то ён не будзе 
браць. А з іншага боку, памя-
таючы пра тое, што пакаранне 
тычыцца абодвух бакоў, людзі 
перастануць даваць хабар”.

Пакуль жа, мяркуючы па 
тым, што лічбы скрадзенага 
чыноўнікамі з кожным годам 
толькі растуць, барацьба з ка-
рупцыяй у Беларусі ідзе мета-
дам спроб і памылак.

вІКТОрЫЯ ПрАКАПОвІЧ

нАш   АдкАз  
уткіну

барысаўскі баТэ ўзрадаваў беларускіх заўзятараў 
годнай гульнёй з “міланам”, якая скончылася з лікам 
1:1. а папярэднічала матчу сварка, якую распачаў 
вядомы расійскі журналіст Васілій уткін...

З  ветракамі   мог  змагацца  толькі  Дон Кіхот 

за даПамогай —  
з  боем!

Аднак пра большасць сваіх 
прывілей наваспечаныя маці 
даведваюцца ад таварак, а 
не ад супрацоўнікаў аргані-
зацый, куды звяртаюцца для 
таго, каб афіцыйна засведчы-
ць з’яўленне малога на гэты 
свет. І нават тое, што табе 
прызначана, атрымаць бывае 
не так проста. Можна сказаць, 
нярэдка даводзіцца рабіць 
гэта з боем.

Асабліва неабароненымі 
аказваюцца маці-“адзіночкі”.

Адна з маіх знаёмых, маці 
пяцімесячнага Рыгоркі, такса-
ма наслухалася парад ад сяб-
ровак і вырашыла атрымаць 
свае “бонусы”. Патэлефанава-
ла ва ўпраўленне сацыяльнай 
абароны аднаго з раёнаў Мін-
ска, каб даведацца, якія даку-
менты трэба сабраць для таго, 
каб ёй, маці-адзіночцы, атрым-
ліваць бясплатнае харчаванне 
(справа была яшчэ ў верасні).

— Колькі зараз дзіцяці? Які 
заробак быў у вас на працы? 
— спыталася спецыяліст уп-
раўлення.

— У сярэднім мільён, то 
больш, то менш — шчыра ад-
казала сяброўка. — Але ж за-
раз у мяне толькі дапамога на 
дзіця.

— У вас была вялікая за-
рплата, і ні на якое харчаванне 
вы права не маеце. Вось калі 
будзеце зарабляць менш за 
442 360 рублёў (памер спажы-
вецкага мінімуму на перыяд з 1 
жніўня па 31 кастрычніка), тады 
і прыходзьце, — рэзюмавала 
чыноўніца і павесіла трубку...

на сумесь — мільён
Мая сяброўка аказалася на-

стойлівай, усё ж такі даведала-
ся, якія паперы трэба сабраць, 

і пайшла 
на прыём 
ва ўпраўлен-
не сацыяльнай 
абароны адмініст-
рацыі Заводскога 
раёна сталіцы. Там 
ёй патлумачылі, 
што на бясплат-
нае дзіцячае 
х а р ч а в а н н е 
могуць раз-
лічваць асобы, 
месячны прыбы-
так якіх за апошніх 
шэсць месяцаў не пе-
равышаў 100% найболь-
шай велічыні бюджэту спажы-
вецкага мінімуму на чалавека 
(з 1 лістапада гэта 574 790 руб-
лёў), а таксама шматдзетныя 
сем’і без уліку грошай, якія 
яны атрымліваюць. Ні статус 
маці-адзіночкі, ні адсутнасць 
груднога малака на атрыман-
не бясплатнага харчавання 
не ўплываюць пры наяўнас-
ці сродкаў, большых за гэты 
ліміт.

— Калі прыбытак на чала-
века перавышае спажывецкі 
мінімум, то нават калі маці не 
корміць грудзьмі, на дапамогу 
ў выглядзе бясплатнага хар-
чавання яна прэтэндаваць не 
можа, — расказала Валянціна 
Шчэбет, спецыяліст аддзела 
адраснай сацыяльнай дапа-
могі. — Дарэчы, хоць у нас і 
лічыцца, што маці-адзіночка 
— неабароненая катэгорыя, 
як ні дзіўна, такія жанчыны 
ўмудраюцца раджаць кожны 
год. У нас у раёне такіх шмат.

Узнікае пытанне: як кар-
міць без груднога малака і 
жыць, атрымліваючы крыху 

больш за паўмільёна, калі 
толькі на сумесь беларускай 
вытворчасці, па самых сціп-
лых прыкідках, немаўляці пат-
рэбна не менш чым мільён у 
месяц?

лісТок 
неПрацаздольнасці 
дзЯліце на чаТыры

Калі адзінокія маці пачы-
наюць атрымліваць толькі 
штомесячную дапамогу на 
дзіця, іх прыбытак не дацягвае 
да спажывецкага мінімуму. 
Лічыце самі. У поўных сем’ях 
штомесяц на дзіця выплачва-
юць якраз гэты самы мінімум 
— 574 790 рублёў, а адзінокім 
бацькам —— 1 005 880 (з над-
баўкай 75%), хаця на маці і 
дзіця ў месяц павінна атрым-
лівацца два бюджэты — 1 149 
580 рублёў.

Вынікае, што згодна з зако-
нам дзяржава з самага пачатку 
ставіць адзінокіх бацькоў па-
за межамі выжывання? Больш 
за тое, аказваецца, лісток неп-
рацаздольнасці маці за чаты-
ры месяцы (два да родаў, два 
— пасля), які выплачваецца за 
адзін раз і, як правіла, расхо-
дуецца на прыданае для дзіця-
ці, трэба падзяліць на чатыры 
месяцы і жыць за яго.

— Дык я ж ледзь паспела 
купіць дзіцяці самае неабход-
нае! Праз два тыдні ўжо ўсе 
тавары падаражэлі, і за тую ж 

суму ўжо можна было купіць 
утрая менш. Як жа ж было 
“расцягваць” грошы на чаты-
ры месяцы?! — абурылася 
сяброўка.

— Сума, што выплачваецца 
па лістку непрацаздольнасці 
па цяжарнасці і родах, павінна 
быць распісана на той час, на 
які прыпадае дзеянне лістка 
непрацаздольнасці. Гэта пры-
бытак матулі на чатыры меся-
цы, паводле заканадаўства, і 
яго нельга лічыць як разавае 
месячнае атрыманне, — на-
стойвала спецыяліст. 

“усё, здаецца, і 
па законе… але 

атрымліваецца, што у 
беларусі добра быць 

цяжарнай, а пасля родаў 
ты з дзіцем нікому не 

патрэбна”.

— Дарэчы, з адначасовымі 
выплатамі на дзіця дзяржава 
таксама “круціць”, — дадала 
мая сяброўка. — Я нарадзіла 
ў маі. Тады бюджэт спажывец-
кага мінімуму складаў 343 260 
рублёў, і мне было налічана 
пяць “мінімалак” — 1 716 300 
рублёў, якія я атрымала толь-
кі ў верасні, калі бюджэт пад-
рос да 442 360 . Мне ніхто не 
пералічыў суму нанова, хаця 
выплаты і затрымалі: неаб-
ходныя паперы я падала 19 
ліпеня, і выплачвацца грошы 
павінны былі яшчэ ў жніўні.

— Вам налічаны грошы 
правільна: вы ж тады нарадзілі, 
а не цяпер, — патлумачыла 
спецыяліст сацабароны. — А 
два месяцы мы не плацілі гро-
шы таму, што правяралі, ці не 
атрымліваеце вы яшчэ адкуль-
небудзь дапамогу: магчыма, 
вы прыватны прадпрымальнік 
або на біржы працы лічыцеся.

Дарэчы, зараз аднаразовая 
выплата на дзіця складае 10 
“мінімалак” — 5 747 900 руб-
лёў.

“Усё, здаецца, і па законе… 
Але атрымліваецца, што ў Бе-
ларусі добра быць цяжарнай, 
а пасля родаў ты з дзіцем ніко-
му не патрэбна”, — такімі сло-
вамі скончыла свой аповед 
мая знаёмая, і мне цяжка з ёю 
не пагадзіцца.

ІрЫНА СІНІЦА

мАці-“Адзіночкі” не ў ПАшАне

Каб атрымаць права на бясплатнае харчаванне, трэба прад-
ставіць у орган сацыяльнай абароны цэлы спіс дакументаў. 
Пры гэтым тэрмін прыдатнасці справак — шэсць месяцаў. І 
нават калі ты ўжо атрымліваеш харчаванне, кожныя паўгода 
абавязаны нанова аб’язджаць усе інстанцыі, каб пацвердзіць, 
што нічога не змянілася.

Пасля дасягнення дзіцем 1,5 года надбаўкі па выплатах на 
яго зніжаюцца з 75% да 40%.

 ДА вЕДАМА

для пераадолення гэтага крызісу дзяржава абяцае 
будучым маці ўсялякія ўзнагароды і падтрымку — 
толькі раджайце.

Дзеці – гэта шчасце выключна для 
бацькоў

З жыцця рэгіёнаў

магілёўскія чыноўнікі 
хацелі зрабіць як лепш 
у барацьбе з зялёным 
змеем, а атрымалася, як 
заўсёды.

Плюс 12 ПрацэнТаў
На нядаўнім пасяджэнні 

Магілёўскага аблвыканкама 
былі разгледжаны вынікі вы-
канання Дзяржаўнай прагра-
мы нацыянальных дзеянняў 
па папярэджанні і пераадо-
ленні п’янства і алкагалізму на 
2006—2010 гады.

Як стала вядома “Тут і ця-
пер”, удзельнікі гэтага пасяд-
жэння прыйшлі да сумных 
высноў. Было адзначана, што 
ўзровень алкагалізацыі на-
сельніцтва вобласці працяг-
вае павышацца. А адна з га-
лоўных прычын — адсутнасць 
дакладнай сістэмы ў прафілак-
тычнай рабоце па папярэд-
жанні п’янства і ўзгодненасці 
ў дзеяннях усіх зацікаўленых 
структур.

Яшчэ больш “цікавы” вы-
нік дало новаўвядзенне, што 
пачало рэалізоўвацца на Ма-
гілёўшчыне з вясны гэтага 
года: продаж у крамах танных 
пладова-ягадных напояў быў 
абмежаваны па часе — толькі 
з 10 да 18 гадзін. Як гэта ні дзіў-

на, але ж высветлілася, што ў 
выніку дадзенай ініцыятывы 
рэалізацыя “чарніла” ў воб-
ласці не толькі не знізілася, а 
наадварот — павялічылася на 
12 працэнтаў!

“а шТо Яны хацелі?”
Свой пункт гледжання на 

праблему адваротнага эфек-
ту абмежаванняў на продаж 

выказаў спадар Юрый, даўні 
аматар “пладова-ягаднага” з 
аграгарадка Вялікая Машчані-
ца Бялыніцкага раёна.

— А што яны хацелі? — 
сказаў Юрый. — Калі раней я 
браў адну бутэльку, бо ведаў, 
што ў любы момант пры неаб-
ходнасці пайду ў краму і вазь-
му яшчэ, то зараз я да шасці 
вечара стараюся ўзяць дзве 

альбо тры бутэлькі, паколькі 
можа “не хапіць”, а ў краме 
пасля шасці не дадуць. Гарэл-
ка ж каштуе больш, ды і піць яе 
я не прызвычаіўся.

Магчыма, абласныя чы-
ноўнікі зразумеюць, што за-
баронамі і абмежаваннямі 
праблему алкагалізацыі на-
сельніцтва вырашыць немаг-
чыма. Патрэбна сістэмная 
работа па павышэнні ўзроў-
ню жыцця насельніцтва, пра-
фесійная прапаганда здарова-
га ладу жыцця, фарміравання 
ў чалавека ўпэўненасці ў за-
ўтрашнім дні.

Пакуль жа колькасць сацы-
яльных праблем толькі расце, 
і нават старшыня Магілёўска-
га аблвыканкама Пётр Руднік 
быў вымушаны прызнаць той 
факт, што зараз у выніку пас-
таяннага павышэння коштаў 
пладова-ягадныя напоі сталі 
называць “пладова-выгадны-
мі”. Дарэчы, апошнім часам 
гэтымі напоямі не грэбуюць 
нават “людзі ў гальштуках”.

БАрЫС вЫрвІЧ

«Крычаўскі выбаршчык, 
вядома, ніколі не даруе 
А.Лукашэнку за тое, што 
даслаў у раён І.Пракопава». 
За тое, што падаўжае яго 
«індульгенцыю» дванацца-
ты год».

“Вольны горад” № 28, 30 
верасня 2011 г., артыкул 

«Паніжаючы каэфіцыент».

Цяжка дакладна сцвярджа-
ць, калі трапіў працытаваны 
нумар «ВГ» на стол Аляксан-
дру Лукашэнку, як, зрэшты, і 
ўсе нумары апошніх месяцаў, 
але рэакцыя кіраўніка дзяржа-
вы была практычна імгнен-
най – 21 кастрычніка па ўсіх 
дзяржтэлеканалах перадалі, 
што старшыня Крычаўскага 
райвыканкама Іван Пракопаў, 
да вялікай радасці гараджан і 
вяскоўцаў, вызвалены ад паса-
ды, якую займаў.

“Вертыкальшчык” прайг-
раў сваю апошнюю вайну з 
журналістамі. Зразумела, што 
жорсткая пазіцыя "ВГ" у адносі-

нах да старшыні райвыканка-
ма стала толькі каталізатарам 
перамен, але недаацэньваць 
яе таксама нельга. У Мінску 
проста зразумелі: пазіцыя "ВГ" 
супадае з пазіцыяй большасці 
крычаўлян, прычым не толькі 
абывацеляў, але і эліты. Далей-
шае знаходжанне ва ўладзе 
ў Крычаве І.Пракопава магло 
значна паўплываць і на рэй-
тынг «усенародна абранага». 
Зрэшты, уплывала ўжо даўно, 
але ці то спецслужбы недап-
рацоўваюць, даносячы наверх 
адны толькі поспехі (Пракопаў, 
вядома, стараўся дагадзіць ім), 
ці то кіраўнік займаўся больш 
важнымі справамі. Але ўво-
сень мазаіка склалася.

Іван Іванавіч, стаўшы «куль-
гавай качкай», верагодна, 
зразумеў сілу журналісцкага 
слова. Але, абвясціўшы жур-
налістам вайну, дзейнічаў 
істэрычна. “Наезд” на "ВГ" 
толькі яшчэ больш раззлаваў 
журналістаў.

Праўленне Пракопава пра-

цягвалася з чэрвеня 2000 па 25 
кастрычніка 2011 года (у гэты 
дзень сесія райсавета зацвер-
дзіла старшынёй райвыкан-
кама 42-гадовага ўраджэнца 
вёскі Нікалаеўка Магілёўскага 
раёна Васіля Сысоева). Галоў-
ны рэдактар раённай газеты 
"Крычаўскае жыццё» (раней 
– «Ленінскі кліч») Таццяна 
Іўкіна, мабыць, у падзяку за 
«шчасліва пражытыя гады» 
прадставіла Івану Іванавічу 
старонкі газеты, на якіх не 
надта збянтэжаны адстаўле-
ны «мэр» распавёў здзіўленай 
публіцы: «Я зрабіў усё, што 
мог». Іўкіна пералічыла ўсё, 
што «зрабіў» нядаўні заступ-
нік: мост праз Сож, басейн, 
палац Пацёмкіна (адрэстаўра-
ваў), адпачынкавы цэнтр для 
дзяцей, некалькі аграгарад-
коў... Удакладнім: мост «выбіў» 
вядомы крычаўлянін (цяпер 
нябожчык) намеснік міністра 
аўтамабільнага транспарту 
Аляксандр Мінін; будаўніц-
тва басейна было зацягнута 

і павярнулася крымінальнай 
справай; адпачынкавы цэнтр 
для дзяцей «выбілі» людзі, 
якія дабраліся да Адміністра-
цыі прэзідэнта; будаўніцтва 
аграгарадкоў ажыццяўляецца 
цэнтралізавана на грошы, якія 
выдзяляюцца адмыслова...

Але народную “любоў” 
І.Пракопаў заслужыў за тое, 
што за час яго кіравання ў Кры-
чаве былі «пахаваны» дзясяткі 
прамысловых прадпрыемс-
тваў (у тым ліку піўзавод, мас-
лазавод, мясакамбінат, ледзь 
не закрыты цэментны завод), 
арганізацый, калгасаў. Страча-
ны тысячы працоўных месцаў, 
зніклі паступленні ў бюджэт, 
вырасла карупцыя. Не пра-
ходзіла і года, каб суды не раз-
біралі крымінальныя справы, у 
якіх фігуравалі кіраўнікі прадп-
рыемстваў і высокія чыноўнікі. 

У мінулым годзе кантракт з 
Пракопавым быў падоўжаны 
на тры гады, але сітуацыя па-
вярнулася так, што пакіданне 
яго на пасадзе дорага абыш-
лося б вярхоўнай уладзе. І яго 
"папрасілі" напісаць заяву.

СЯрГЕй НЯрОЎНЫ

крычАў лікуе: знялі ПрАкоПАвА

“ПлАдовА-выгАдныя” 
суПрАць “вертыкАлі”

Ці правільна мы змагаемся з “зялёным змеем”, які нас паста-
янна перамагае?

Заснавальнік ТАА “Тут і цяпер”
Галоўны рэдактор А. Уласаў (email: info@svabodaby.net)

Адрас г. Мінск, вул. Касцюшкі, 18
Падпісана ў друк 22:45 3.11.11

Тыраж 299 экзэмпляраў

8 10 370 672 829 35 
каб аформіць падпіску “тут і цяпер”  
трэба адправіць смс са сваім адрасам на гэты нумар

падпіска на газету “тут і цяпер” - бясПлАтнАя

«Адвакату, з якім заключыў дамо-
ву Сяргей Міхалок, паведамілі, што 
тэрмін пракурорскай праверкі пра-
цягнуты на тры месяцы, а таксама 
прызначана лінгвістычная экспер-
тыза», — дзеліцца свежымі навінамі 
прадстаўнік гурта «Ляпіс Трубяц-
кой» Зміцер Безкаравайны.

Следчы пракуратуры Цэнтраль-
нага раёна Мінска Аляксандр Бачы-
ла, які выклікаў Сяргея і гаварыў, 
што яму падабаюцца песні «Ляпі-
саў», гэтым разам размаўляць ад-
мовіўся. 

— Без каментараў!
— На якім этапе цяпер разбор?
— Тое ж самае адкажу.
— Мо хоць скажаце, пра які выраз 

ці пра якую размову ідзе гаворка?
— Адкрыйце інтэрнэт — убачы-

це.
— То бок гэта тое інтэрв’ю, пра 

якое ўсе думаюць?
— Угу.
— Калі Міхалок прыедзе, ці будзе 

ён неяк абмежаваны ў правах?
— Без каментараў!
— А ў вышук будзеце яго абвяш-

чаць?

— Без каментараў!
Інстытут мовы і літаратуры Акадэміі 

навук, які, як правіла, робіць моўныя эк-
спертызы, запыту з пракуратуры пакуль 

не атрымаў.
Дырэктар установы Аляксандр Лука-

шанец чуў пра «справу» Сяргея Міхалка, 
але разбіраць словы лідара «Ляпісаў» па-

куль не бярэцца.
— Калі раптам да мяне прыйдзе 

афіцыйны запыт, то адказ будзе за-
лежаць ад таго, як сфармулявана пы-
танне. Таму я не хачу, каб мая думка 
на гэты конт як спецыяліста дзесьці 
фігуравала, — тлумачыць навуко-
вец.

Сам жа Сяргей Міхалок вяртацца 
ў Беларусь пакуль не плануе і абжы-
ваецца ў маскоўскай кватэры.

Сяргей Міхалок: «Я застаўся ў 
Маскве не таму, што баюся гэтых 
судовых разбораў. Я застаўся ў Мас-
кве таму, што хачу быць у строі. На 
паўгода наперад распісаны гастролі 
нашага гурта, і гэта галоўнае. Гэта 
маё прызначэнне, мая місія. Спецы-
ялісты ў адвакатуры, юрыспрудэн-
цыі сказалі мне, што калі я вярнуся 
ў Мінск, то на час разбору, хутчэй 
за ўсё, з мяне возьмуць падпіску аб 
нявыездзе і нават могуць забраць 
пашпарт. А канцэрты, як вы ведаеце, 
справа святая, адмяняць іх нельга. 
Таму я сфакусуюся на сваім гаст-
рольным графіку, буду гэтым зай-
мацца, а кантора няхай піша.

ЕЎрАрАДЫё

эксперты павінны вызначыць, 
абразіў галоўны «ляпіс» прэзідэнта 
ці не.

расійскія кампаніі даюць 
больш за ўсіх хабару пад-
час працы за мяжой. 

Пра гэта сведчаць дадзе-
ныя рэйтынгу Bribe Payers 
Index, падрыхтаванага між-
народнай арганізацыяй 
Transparency International.

Падчас даследавання былі 
разгледжаныя 28 найбуйней-
шых эканомік свету. Краіны з 

найменшым узроўнем хабар-
ніцтва экспартных кампаній 
маглі атрымаць да 10 балаў. 
Расія атрымала самую нізкую 
адзнаку сярод усіх удзельні-
каў рэйтынгу — 6,1 бала — і 
заняла апошняе месца. На пе-
радапошнім месцы размясціў-
ся Кітай (6,5 бала).

Першае і другое месца ў рэй-
тынгу падзялілі кампаніі з Нідэ-
рландаў і Швейцарыі — яны 

атрымалі па 8,8 бала. За імі іду-
ць Бельгія (8,7 бала), Германія і 
Японія (па 8,6 бала). ЗША занялі 
10-е месца з 8,1 бала.

Аўтары Bribe Payers Index 
таксама разгледзелі ўзровень 
хабарніцтва ў розных секта-
рах эканомікі. Найменш схіль-
нымі да карупцыі аказаліся 
сельская гаспадарка і лёгкая 
прамысловасць — на іх рахун-
ку па 7,1 бала. Найгоршыя ад-

знакі атрымалі будаўніцтва ў 
сферы грамадскага карыстан-
ня (5,3 бала), камунальныя 
паслугі і праца з нерухомасцю 
(па 6,1 бала).

На думку дырэктара расійс-
кага аддзялення Transparency 
International Алены Панфіла-
вай, нізкі рэйтынг Расіі тлума-
чыцца тым, што тут адбылася 
«стабілізацыя карупцыі». Пад 
гэтым маецца на ўвазе, у пры-
ватнасці, тое, што законы суп-
раць карупцыі, нават калі яны 
прымаюцца, не працуюць.

afn.by

рАсія  нА  АПошнім  месцы

словы міхАлкА ўзялі нА АнАліз

“Ляпіс” жыў! “Ляпіс” жыве! “Ляпіс” будзе жыць!


